



SHËNIM SHPJEGUES SKK 17

Shënimet shpjeguese për Standardet e Kontabilitetit të Kosovës kanë për qëllim të japin informacion shtesë për Standardet dhe udhëzime teknike për sa i përket përdorimit dhe zbatimit të tyre. Në rast të ndonjë divergjence ndërmjet Shënimeve Shpjeguese dhe Standardeve, janë Standardet ato që mbizotërojnë

Përcaktimi i Provizioneve dhe Kontigjencave
1.   Provizionet dhe kontingjencat janë zëra që mund të kenë si rezultat shpenzime apo përfitime në të ardhmen për një ndërmarrje, varësisht nga rezultati i ngjarjeve që ende nuk kanë ndodhur deri në datën e raportimit të pasqyrës financiare. Ato përfshijnë provizionet, detyrimet kontingjente dhe përfitimet kontingjente. 
2.   Provizionet duhet të shtohen duke regjistruar një obligim në të ardhura dhe një detyrim VETËM nëse:
· Obligimi i tanishëm është rezultat i ngjarjeve në të kaluarën.

· Është e mundshme që do të përdoret një dalje e resurseve për ta larguar obligimin nga qarkullimi
· Mund të bëhet një vlerësim i besueshëm i shumës së obligimit.
3.   Detyrimet e tanishme. Sipas standardit në shumicën e rasteve do të jetë e qartë që një ngjarje në të kaluarën e ka shkaktuar një obligim të tanishëm. Megjithatë, në raste që bëjnë përjashtim, për shembull: në rastin e një procesi gjyqësor kur nuk është e qartë se a është shfaqur një obligim i tanishëm, ndërmarrja duhet ta përcaktojë se a ekziston obligimi i tanishëm në datën e pasqyrës së bilancit duke i marrë parasysh të gjitha dëshmitë që ekzistojnë duke përfshirë, psh, mendimin e ndonjë eksperti (këshilltari legal).

4.   Ngjarjet në të kaluarën. Jo të gjitha ngjarjet në të kaluarën çojnë në obligime në të tashmen. Vetëm ngjarjet “obliguese” të cilat, sipas standardit janë ngjarje që e lënë ndërmarrjen pa mundësi tjetër reale përveç shlyerjes së obligimit, çojnë në obligime të tanishme. Pra, duhet të gjenden ngjarjet në të kaluarën të cilat janë vetë ngjarje obliguese (psh, të njohura si “provizione”). Për shembull, ngjarjet në të kaluarën, siç është dëmtimi i paligjshëm i ambientit nga ndërmarrja, do të konsiderohen si ngjarje obliguese që pastaj do ta shfaqin nevojën për njohje të një provizioni për kosto si kostoja e pastrimit apo dënimet dhe gjobat. Ngjashëm, është thelbësore njohja e një provizioni për koston e dekomisionimit (në të ardhmen, psh e një instalimi për naftë apo një centrali bërthamor të rrymës), deri në atë masë sa ndërmarrja është e obliguar ta retifikojë dëmin që tashmë është bërë. Përkundrazi, nëse mendohet se është e mundshme që ndërmarrja mund t’i evitojë shpenzimet në të ardhmen duke vepruar në ndonjë mënyrë në të ardhmen, nuk njihet asnjë provizion për shpenzimet e parapara në të ardhmen.

5.   Dalja e mundshme e resurseve. Që një provizion të kualifikohet për njohje është thelbësore që ai jo vetëm të jetë obligim prezent i ndërmarrjes raportuese por edhe duhet të “jetë probabile” që do të rezultojë dalja e resurseve që i trupëzojnë përfitimet, për ta shlyer obligimin. Për qëllime të këtij standardi, është shpallur një përkufizim unik i termit “probabil”, në Standardin ndërkombëtar përkatës 37. IAS e interpreton “probabilen” si “që ka gjasa të ndodhë”. Më fjalë të tjera kjo do të thotë që probabiliteti që një ngjarje do të ndodhë duhet të jetë më i madh se probabiliteti që ngjarja të mos ndodhë. Ndërsa, nëse nuk është probabile që obligimi prezent ekziston, ndërmarrja duhet vetëm ta shpalosë një detyrim kontingjent (përkundrejt njohjes së një provizioni), përveç nëse mundësia është e vogël.

6.   Përafrimi i besueshëm i obligimit.  Standardi pranon që përveç në raste shumë të rralla, ndërmarrja zakonisht do të jetë në gjendje ta bëjë një vlerësim të përafërt të obligimit i cili është mjaft i besueshëm sa të përdoret në njohjen e një obligimi. Përafrimet e tilla zakonisht nxirren nga një varg rezultatesh të mundshme.

7.   Detyrimet kontingjente shfaqen nëse ekziston mundësia, por nuk është mjaft e besueshme që detyrimi të ekzistojë, ose shuma nuk mund të vlerësohet në mënyrë të sigurtë. Në këtë rast, nuk është e nevojshme të bëhet shtimi, por shpalosja duhet të bëhet.. Nëse mundësia e një detyrimi dhe pagese në të ardhmen është e largët, atëherë nuk është e nevojshme as shtimi dhe as shpalosja. 
8.    Pasuritë kontingjente zakonisht nuk shtohen, edhe atëherë kur janë të besueshme, për ta evituar mbideklarimin e të ardhurave.  Megjithatë, shpalosja duhet të bëhet kur arkëtimi është i besueshëm, duke pasur kujdes që të evitohen deklarimet çorientuese në lidhje me besueshmërinë e arkëtimit.
9.    Trajtimi i veçantë i kontabilitetit që kërkohet mund të përcaktohet nga tabela e mëposhtme. 

	Ka obligim të tanishëm që me siguri kërkon dalje të resurseve
	Obligimi është i mundshëm ose ka obligim të tanishëm që mund të ndodhë, por ka gjasa që jo, që të kërkojë dalje të resurseve 
	Ka obligim të mundshëm apo obligim të tanishëm ku mundësia e daljes së resurseve është shumë e vogël

	Njihet një provizion
	Nuk njihet provizion
	Nuk njihet provizion

	Kërkohet shpalosje për provizionin
	Kërkohen shpalosje për detyrimet kontingjente
	Nuk kërkohet shpalosje


10.   Detyrimet kontingjente shfaqen edhe në rastin shumë të rrallë kur ekziston një detyrim që nuk mund të njihet sepse nuk mund të matet në mënyrë të besueshme. Kërkohet shpalosja e detyrimit kontingjent.
Provizionet
11.   Për të gjitha detyrimet e vlerësuara të cilat përfshihen brenda përkufizimit të provizioneve, shuma që do të regjistrohet dhe paraqitet në pasqyrën e bilancit duhet të jetë vlerësimi më i përafërt në datën e pasqyrës së bilancit i shumës së shpenzimit që do të kërkohet për ta shlyer obligimin. Kjo shpesh quhet “vlera e pritur” e obligimit, e cila përkufizohet si shuma të cilën ndërmarrja do ta paguajë tash, ose për ta shlyer obligimin aktual. Për detyrimet e vlerësuara që përbëhen nga numër i madh i zërave të vegjël të ngjashëm, peshimi sipas probabilitetit të ndodhjes mund të përdoret për ta llogaritur vlerën e grumbulluar të pritur; kjo shpesh përdoret për shembull për t’i llogaritur rezervat e shtuara të garancisë. Për ato detyrime të vlerësuara që përbëhen nga vetëm disa (apo vetëm një) obligim diskret, rezultati më i mundshëm mund të përdoret për ta matur detyrimin atëherë kur janë një varg rezultatesh me probabilitete afërsisht të ngjashme; por, nëse rezultatet e mundshme përfshijnë shuma shumë më të mëdha (apo më të vogla) sesa gjasat e mundshme, mund të ketë nevojë të shtohet një shumë më e madhe nëse ka gjasa që do të duhet të shlyhet një obligim më i madh, edhe nëse si i tillë ky rezultat nuk është më i sigurti që do të ndodhë.

12.   “Rreziqet dhe pasiguritë” që lidhen me ngjarjet dhe rrethanat duhet të merren parasysh gjatë  arritjes në vlerësimin më të afërt të provizionit. Megjithatë, “pasiguria” nuk duhet ta justifikojë krijimin e provizioneve të tepërta apo të mbideklarimi të qëllimshëm të detyrimeve.
13.   Standardi poashtu e shqyrton përdorimin e “vlerave të tashme” apo “zbritjeve” (psh, regjistrimin e detyrimit të vlerësuar në vlerë të tashme, pas marrjes parasysh të vlerës kohore të parave). Përderisa e tërë tema e matjes së vlerës së tashme në kontabilitet është debatuar gjerësisht, dhe në praktikë ekziston një mungesë e dukshme e konsistencës (duke qenë se disa standarde e kërkojnë, disa të tjerë e ndalojnë, dhe shumë të tjerë heshtin mbi çështjen), IAS përkatëse e ka mbajtur çështjen e matjes së vlerës së tashme, megjithë disa kundërshtime që janë dhënë si përgjigje ndaj draftit të ekspozimit dhe ndaj një lutjeje për më tepër udhëheqje. Standardi e kërkon përdorimin e zbritjes nëse efekti është material. Kështu, provizionet që pritet të kërkohen më vonë në të ardhmen do të kenë më tepër nevojë të zbriten sesa ato që kërkohen tash.

14.   Provizionet përfshijnë shumë detyrime të cilat vlerësohen në pajtim me principin e përputhjes. Provizionet që duhet të merren parasysh për shpalosje të duhur përfshijnë humbjet e vlerësuara në arkëtime (që zakonisht quhen lejesë për konto të dyshimta); detyrimet e vlerësuara të autorizimeve; çështjet gjyqësore, deklarimet (lutjet) dhe llogaritjet; si dhe humbjet e parapara gjatë heqjes së një segmenti në biznes. Nëse sasia e humbjes do të jetë mjaft variabile, nuk duhet të shtohet asnjë shumë si provizion përveç nëse ka siguri substanciale që do të paguhet të paktën një shumë minimale. Në këtë rast, shtohet shuma minimale. Përveç kësaj, duhet të bëhet shpalosja e situatës dhe rangut të humbjeve potenciale në fusnotë. 
15.   Një provizion që shtohet duhet të raportohet në bilanc si detyrim, ndërsa në pasqyrën e të ardhurave si shpenzim apo humbje për periudhën në të cilën plotësohen së pari kriteret e raportimit. Shembujt e mëposhtëm e ilustrojnë rritjen e një provizioni dhe njohjen e një detyrimi. 

Shembull i detyrimit për autorizimin  e produktit
Kompania A ka shitur mallra për 200,000 para të gatshme gjatë periudhës aktuale. Përvoja ka treguar që shpenzimet e autorizimit dhe garancisë do të përfshijnë përafërsisht 0.5% të shitjes. Të hyrat përkatëse të kontabilitetit janë:

Në vitin e parë të shitjes:

Përderisa shitjet realizohen (totali deri në fund të vitit):

Para të gatshme
200,000

Të hyrat nga shitja
200,000

Në fund të vitit (ose periodikisht):

Shpenzimet e autorizimit (200,000 x .05)
1,000

Detyrimet e autorizimit
1,000

Për pasojë, janë bërë shpenzime të vërteta të autorizimeve prej 987 gjatë periudhës së autorizimit:

Detyrimet e autorizimit
987

Para të gatshme
987

Ndërkaq, po të ishin shpenzimet e vërteta 1,100 të hyrat do të ishin:

Detyrimet e autorizimit
1,000

Shpenzimet e autorizimit
100

Para të gatshme
1,100

Shembull i provizionit që ka të bëjë me çështje gjyqësore
Supozojmë që kompania B është paditur gjatë çerekut të fundit të këtij viti për shkak të një aksidenti në të cilin është përfshirë një automjet që është pronë dhe mjet pune i kompanisë. Paditësi kërkon 50,000 për dëmin. Nëse, sipas mendimit të managjmentit dhe këshilluesit të kompanisë, ka të ngjarë që dëmet të kontrollohen dhe një vlerësim i mundshmëm do të ishte 25,000, këto janë të hyrat e dhëna.

D.Humbjet e vlerësuara prej procesit të pazgjidhur
25,000

K. Detyrimet e vlerësuara prej procesit të pazgjidhur
25,000

Kur vlerësimi është i ndryshëm nga shuma që në të vërtetë është paguar, diferenca zakonisht konsiderohet si diferencë në vlerësim, sipas KAS 5. Nëse diferenca ndërmjet shumës së vlerësuar dhe asaj që kërkohet të paguhet është materiale dhe kjo shumë bëhet e ditur pas datës së bilancit mirëpo para se të dalin pasqyrat financiare, ky zë trajtohet si ngjarje pasuese, në pajtim me KAS 5.

Kontingjencat e humbjeve 

16.   Kontingjencat potenciale të humbjeve, siç janë garancitë ose borxhet, rreziku i konfiskimit të pasurisë, letërkreditet rezervë (garancitë e kreditit të një pale të tretë), dhe rreziqet nga zjarri, vërshima dhe fatkeqësi tjera, poashtu duhet të diskutohen dhe të merren në konsiderim në përputhje me KAS 17.

17.   Kontingjencat e humbjeve shpalosen në shënimet e pasqyrave financiare. Shënimi duhet ta përshkruajë natyrën e kontingjencës dhe ta japë një vlerësim mbi humbjet e mundshme apo vargun e mundshëm të humbjeve, ose duhet të deklarojë që nuk është e mundshme të bëhet një vlerësim i përafërt i humbjes së mundshme. 
Shembull i një shpalosjeje të një detyrimi kontingjent. Ky është shembull i një humbjeje potenciale nga një veprim legal. 
Shpalosje në fusnotë e detyimit financiar dhe kontingjencës
Ndërmarrja është angazhuar në një projekt të përbashkët me një vartës të Korporatës New Entertainment. Entiteti i projektit përfshin prodhimin dhe distribuimin e filmave. Ndërmarrja ka paralajmëruar se ka për qëllim të mos e vazhdojë pjesëmarrjen në këtë projekt pas përfundimit të pesë filmave të parë. Prodhimi i këtyre filmave thelbësisht ka përfunduar. 
Ndërmarrja ka përgjegjësi kontingjente për të ripaguar përafërsisht 275,000 të financimit bankar të entitetit të projektit të përbashkët sa i përket prodhimit të pesë filmave të parë, si dhe për 50% të çfarëdo shpenzimeve të shtypjes dhe të reklamave që nuk i financon pala e tretë dhe që kanë lidhje me këta pesë filma. Ko-projektuesi dhe të tjerët  e kanë kundërshtuar të drejtën e ndërmarrjes për ta ndërprerë involvimin e saj në projekt dhe i kanë filluar procedurat e gjyqit. Ndërmarrja konsideron se tërheqja e saj është e drejtë sipas marrëveshjes. 
Ndërmarrja dhe vartësit e saj janë përfshirë edhe në një çështje gjyqësore që ka dalë nga rrjedha dhe drejtimi i punës së kompanisë. Disa çështje gjyqësore rezultojnë nga aktivitete në kompanitë e përvetësuara të cilat datojnë përpara blerjes nga ana e ndërmarrjes. Rezultatet e procesit gjyqësor nuk janë të parashikueshme momentalisht. Megjithatë, edhepse çështje të tilla nuk mund të parashikohen me saktësi, menagjmenti nuk konsideron se ekspozimi i kompanisë kësaj çështjeje gjyqësore do të jetë lëndë e këtyre pasqyrave financiare. 
Kontingjencat në përfitime 

18.   Që të shfaqet një kontingjencë e përfitimit, duhet të ekzistojnë karakteristikat e kontingjencës. Kontingjenca e përfitimit nënkupton një rritje të pasurisë apo zbritje të detyrimeve, varësisht nga ngjarjet në të ardhmen. 
19.   Kontingjencat në përfitime rrallë shtohen. Megjithatë, ato mund të vendosen në një shënim shpalosjeje, po qe se shënimi nuk jep implikacione çorientuese. Trajtimi i ndryshëm i kontingjencave të përfitimit në krahasim me kontingjencat e humbjeve justifikohet me detyrim nga  konservatizmi.
20.    Edhepse përfitimet kontingjente janë poashtu të mundshme, profesioni i kontabilitetit ka përvetësuar një qëndrim konservativ të mosnjohjes së përfitimeve derisa ato të jenë virtualisht të sigurta, njësoj sikur edhe në zona tjera. Përfitimet kontingjente të shumtën mund të shpalosen në fusnotë, dhe vetëm atëherë kur ekziston probabilitet i lartë i realizimit. 
Tabela në vijim e përmbledh trajtimin e pasurive dhe fitimeve kontingjente:
	Rrjedha e fitimeve ekonomike virtualisht është e sigurtë 
	Rrjedha e fitimeve ekonomike është e mundshme, por jo virtualisht e sigurtë
	Rrjedha nuk është e mundshme

	Pasuria nuk është kontingjente
	Nuk njihet asnjë pasuri.
Kërkohen shpalosje.
	Nuk njihet asnjë pasuri.
Nuk kërkohet shpalosje.



